
ᑐᒃᓯᕋᖅᑐᖅ

ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ ᑯᐊᐳᕇᓴᓐ ᓴᖅᑭᖅᑕᐅᓚᐅᖅᓯᒪᔪᖅ 1996-ᒥ ᑲᑐᔾᔨᖃᑎᒌᓐᓂᐅᓂᐊᕐᓗᓂ ᐃᓘᓐᓇᖏᓐᓄᑦ ᐅᑭᐅᖅᑕᖅᑐᒥ ᑭᖑᑉᐸᖏᓐᓄᑦ ᓚᐃᓴᖃᖅᑎᐅᔪᓄᑦ ᐅᑭᐅᖅᑕᖅᑑᑉ ᑲᓇᓐᓇᖅᐸᓯᖓᓂ ᐊᒻᒪᓗ ᓚᐸᑐᐊᑉ ᓱᓂᐊᓂ.

ᐃᓚᒋᔭᐅᔪᑦ ᐅᑯᐊᖑᕗᑦ:

· ᕿᑭᖅᑖᓗᒃ ᑯᐊᐳᕇᓴᓐ, ᐃᖃᓗᐃᑦ, ᓄᓇᕗᑦ
· ᒪᑭᕕᒃ ᑯᐊᐳᕇᓴᓐ, ᓴᐃᓐ ᓗᐊᕋᑦ ᑯᐸᐃᒃ ​
· ᐅᓈᖅ ᐃᖃᓗᓕᕆᔩᑦ ᑎᒥᖓ., ᑲᑐᔾᔨᓂᐅᔪᖅ − ᕿᑭᖅᑖᓗᒃ ᑯᐊᐳᕇᓴᓐ ᐊᒻᒪ ᒪᑭᕕᒃ ᑯᐊᐳᕇᓴᓐ
· ᑑᕐᖓᐃᑦ ᐃᖃᓗᓕᕆᔩᑦ ᑯᐊᐸᖓ, ᕼᐋᐱ ᕚᓕ−ᒎᔅ ᕙᐃ, ᓛᐸᓗᐊ ᓂᐅᐸᐅᓐᓛᓐ. 
· ᓄᓇᑦᓯᐊᕗᑦ ᑲᑐᔾᔨᔪᑦ ᓇᒻᒥᓂᖃᐅᑏᑦ, ᕼᐋᐱ ᕚᓕ−ᒎᔅ ᕙᐃ, ᓛᐸᓗᐊ ᓂᐅᐸᐅᓐᓛᓐ.​
· ᓛᐸᑐᐊᒥ ᐃᖃᓗᒐᓱᑦᑎᑦ ᑲᑐᔾᔨᖃᑎᒋᖓᑕ ᑭᖑᑉᐸᓂᐊᖅᑎᖏᑦ ᓕᒪᑎᑦ, ᓛᓐᓴᓘᑉ, ᓛᐸᓗᐊ ᓂᐅᐸᐅᓐᓛᓐ. 

ᑖᓐᓇ ᑲᑐᔾᔨᖃᑎᒌᓪᓂᐅᔪᖅ ᓴᖅᑭᓚᕿᓚᐅᖅᑐᖅ ᐊᒥᓱᕈᖅᐹᓪᓕᕐᒪᑕ ᐅᑭᐅᖅᑕᖅᑑᑉ ᑭᖑᑉᐸᖏᑦ ᐊᒻᒪᓗ ᐅᑭᐅᖅᑕᖅᑐᒥᐅᑕᐃᑦ ᐱᔪᒪᓂᖃᖅᑎᓪᓗᒋᑦ ᓈᒻᒪᓈᖅᓯᒪᓂᖅᓴᐅᔪᓂᒃ ᑭᖑᑉᐸᓐᓄᑦ ᑰᑕᓂᒃ ᓱᓂᐊᓃᓐᖔᖅᑐᓂᒃ. ᑕᒃᑯᐊ ᑲᑐᔾᔨᖃᑎᒌᑦ ᐃᓚᖃᖅᑐᑦ 6-ᓂᒃ ᐃᓄᖏᓐᓄᑦ ᓇᒻᒥᓂᕆᔭᐅᔪᓂᒃ ᑯᐊᐳᕇᓴᐅᔪᓂᒃ ᑕᐃᒪᐃᑦᑑᔪᓄᑦ ᐃᓄᖏᓐᓄᑦ ᐱᒋᔭᐅᔪᑦ ᑯᐊᐳᕇᓴᐃᑦ, ᒪᓕᑦᑐᑦ ᐃᓄᐃᑦ ᓄᓇᑖᕐᓂᕆᓯᒪᔭᖏᓐᓂᑦ ᓄᓇᕗᒥ, ᓄᓇᕕᒻᒥ, ᐊᒻᒪᓗ ᓄᓇᑦᓯᐊᕗᒻᒥ, ᐅᕝᕙᓘᓐᓃᑦ ᓄᓇᓕᓐᓂ ᑐᓐᖓᕕᖃᖅᑐᑦ ᑎᒥᐅᔪᑦ ᓇᒻᒥᓂᕆᔭᐅᔪᑦ ᐊᑕᖏᐸᓗᑦᑐᑎᒃ ᓄᓇᖃᖅᖄᖅᑐᒥᓂᕐᓄᑦ ᓛᐸᑐᐊᕐᒥᐅᓄᑦ.

ᐅᑭᐅᖅᑕᖅᑐᒥ ᑲᑐᔾᔨᖃᑎᒌᒧᑦ ᐃᓚᒋᔭᐅᔪᑦ ᓄᓇᖃᖅᐳᑦ ᓴᓂᓕᖃᖅᑐᓂᒃ ᐃᓘᓐᓇᖏᓐᓂᑦ ᐅᑭᐅᖅᑕᖅᑐᒥ ᑭᖑᑉᐸᓂᐊᖅᕕᐅᓲᓂᒃ, ᐃᓛᒃᑰᖅᑐᑐᐊᖑᓪᓗᓂ ᑭᖑᑉᐸᓂᐊᖅᕕᒃ 7. ᐃᓚᔭᐅᔪᓂ ᓄᓇᓕᓐᓂ ᐊᑕᐅᓯᑐᐊᖅ ᐃᓚᒋᔭᐅᔪᖅ ᓱᓂᓕᖃᓪᓚᕆᓐᖏᓚᖅ ᑲᓇᓐᓇᖅᐸᓯᖓᓂ ᐱᒐᓱᐊᖅᕕᓴᐅᒻᒪᖔᖅ ᖃᐅᔨᓴᖅᕕᐅᔪᒥᒃ.

ᑲᑐᔾᔨᖃᑎᒌᒧᑦ ᐃᓚᒋᔭᐅᔪᑦ ᐊᑯᓂᐊᓗᒃ ᐱᓕᕆᓯᒪᒻᒪᑕ ᐊᐅᓚᓂᖃᑦᑎᐊᖅᓯᒪᓪᓗᑎᓪᓗ ᐊᕐᕌᒍᓄᑦ 40−ᖑᓗᐊᖅᑐᓄᑦ ᐅᑭᐅᖅᑕᖅᑐᒥ ᑭᖑᑉᐸᓂᐊᕐᓂᕐᒥ ᐊᒻᒪᓗ ᑲᑐᔾᔨᓪᓗᑎᒃ ᑰᑕᓂᒃ ᐅᑭᐅᖅᑕᖅᑑᑉ ᑭᖑᑉᐸᖏᓐᓄᑦ ᑭᖑᑉᐸᓂᐊᖅᕕᒻᒥ 5-ᒥ (ᓛᐸᑐᐊᑉ ᓵᖓᓂ). ᐃᓚᒋᔭᐅᔾᔪᑏᑦ ᓴᖅᑭᔮᖅᑎᑦᑎᕗᑦ ᐃᓚᒋᔭᐅᔪᑦ ᓚᐃᓴᖏᓐᓂᑦ ᐊᒻᒪᓗ ᐃᒫᒃ ᐊᒡᒍᖅᑕᐅᒋᐊᖃᒻᐸᑉᐳᑦ: ᓄᓇᕗᑦ 21.4%, ᓄᓇᕕᒃ 21.4%, ᓄᓇᑦᓯᐊᕗᑦ 28.6% ᐊᒻᒪᓗ ᓛᐸᑐᐊᑉ ᓂᒋᖓ 28.6%. 

ᐃᓚᒋᔭᐅᔪᑦ ᓇᒻᒥᓂᖃᐅᑏᑦ ᐊᖏᖅᓯᒪᓂᖃᖅᐳᑦ ᒪᑭᒪᐅᑎᒃᓴᓂᑦ ᐱᕙᓪᓕᐊᑎᑦᑎᒋᐊᖃᕐᓂᕐᒥ ᐊᒻᒪᓗ ᐃᖅᑲᓇᐃᔮᓂᒃ ᑭᒡᒐᑐᖅᑕᒥᓂ ᑕᐃᒫᓪᓗ ᑮᓇᐅᔭᓕᒫᓂᑦ ᖄᖏᕐᓂᑯᓕᐊᕆᓯᒪᔭᒥᓂᒃ ᐃᓕᐅᖅᖃᐃᑲᓐᓂᖅᓯᒪᕗᑦ ᓚᐃᓴᖏᓐᓃᖔᖅᑐᓂᒃ ᐊᒻᒪᓗ ᐊᐅᓚᓂᖏᓐᓂᑦ ᐃᑲᔪᖅᓰᓪᓗᑎᒃ 45−ᓂᒃ ᐊᔾᔨᒌᓐᖏᑦᑐᓂ ᐃᓄᓐᓂᒃ ᐱᓕᕆᑎᑦᑎᓂᐅᔪᓂᒃ ᐃᖅᑲᓇᐃᔭᖅᑎᑎᓪᓗᑎᒃ 2,400−ᐸᓗᒻᒪᕆᓐᓂᒃ ᓄᓇᑖᕐᓂᑯᑦ ᑯᐊᐳᕇᓴᕈᖅᓯᒪᔪᒃᑯᑦ ᐊᒻᒪᓗ ᓄᓇᓕᓐᓂ ᑐᓐᖓᕕᖃᖅᑐᒃᑯᑦ, ᓄᓇᖃᖅᑳᖅᑐᒥᓂᕐᓄᑦ ᓇᒻᒥᓂᕆᔭᐅᔪᓄᑦ. ᐊᖏᔪᑲᓪᓛᓗᒃ ᐃᑲᔫᓯᐊᖅ ᑕᒫᓐᖔᖅᑐᖅ ᐃᖃᓗᓕᕆᔩᑦ ᐊᐅᓚᓂᖏᓐᓂᑦ ᐊᒻᒪᓗ ᑲᑐᔾᔨᖃᑎᒌᑦ ᓯᐊᒻᒪᑎᖅᑕᐅᕙᑦᑐᖅ 52−ᓄᑦ ᐅᑭᐅᖅᑕᖅᑐᒥ ᐃᒪᐅᑉ ᓴᓂᖓᓂ ᓄᓇᓕᓐᓄᑦ ᐊᒻᒪᓗ 40,000−ᖑᔪᓄᑦ ᐃᓄᖏᓐᓄᑦ.

ᓱᒻᒪᑦ ᑕᐃᒪᐃᓕᐅᖅᑲᑦ

ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ ᐱᒐᓱᐊᖃᑕᐅᔪᓐᓇᕐᓂᖓ ᐅᕿᐅᖅᑕᖅᑑᑉ ᑭᖑᑉᐸᖏᓐᓂᑦ 23−ᓂᒃ ᐊᕐᕌᒍᖃᖅᓯᒪᓕᖅᑐᖅ ᐊᒻᒪᓗ ᐱᕕᐅᔪᓐᓇᖅᓯᒪᓪᓗᓂ ᑲᑎᑉᐸᓪᓕᐊᓯᒪᔪᓂᒃ ᑰᑕᓂᒃ 142,980 ᑕᓐᓂᒃ ᑭᖑᑉᐸᓂᐊᖅᕕᒃ 5 ᑰᑕᖏᓐᓂᑦ. ᑕᒪᑐᒪᓂ, ᑲᑎᑦᑐᒋᑦ ᐊᕐᕌᒍᑕᒫᖅ ᑰᑕᑖᕆᖃᑦᑕᖅᓯᒪᔭᖏᑦ ᐅᑭᐅᖅᑕᖅᑑᑉ ᑭᖑᑉᐸᖏᓐᓄᑦ ᐊᖏᓪᓕᕙᓪᓕᐊᓚᐅᖅᑐᖅ 37,600 ᑕᓐᓂᒃ 1996-ᒥ ᑕᒪᐅᖓ ᐊᖏᓛᖓᓄᑦ 180,000 ᑕᓐᐸᓗᓐᓄᑦ 2009-ᒥ ᐊᒻᒪ ᑕᐃᒪᓐᖓᓂᑦ ᒥᑭᓪᓕᒋᐊᖅᑕᐅᓯᒪᔪᑦ 100,000 ᑕᓐᐸᓗᓐᓂᑦ. ᐱᒻᒪᕆᐅᕗᖅ ᖃᐅᔨᒪᔭᐅᑉᐸᑦ ᐅᖃᐅᖅᑕᖅᑐᒥ ᑲᑐᔾᔨᖃᑎᒌᑦ ᑰᑕᑖᕆᒋᐊᓐᖓᓚᐅᖅᓯᒪᔭᖓ 6,120 ᑕᓐ (40%−ᖓ) ᑭᖑᑉᐸᓂᐊᖅᕕᐅᑉ 5 ᑰᑕᖓᑕ, ᐊᓯᔨᓚᐅᖅᓯᒪᔪᓐᖏᒻᒪᑦ 2016 ᑎᑭᒐᓱᐊᖅᑐᒍ, ᑕᐃᒪᓪᖓᓂᓪᓗ ᐊᓯᔾᔨᖅᑕᐅᒐᓛᖃᑦᑕᖅᓯᒪᓪᓗᓂ. ᐊᑐᓕᖁᔭᓕᐊᖑᔪᔪᑦ ᒥᓂᔅᑕᐅᑉ ᐅᖃᐅᔾᔨᒋᐊᖅᑎᖏᓐᓄᑦ ᑲᑎᒪᔨᖏᓐᓄᑦ ᐱᓪᓗᒋᑦ ᑭᖑᓪᓕᖅᐹᖑᔪᑦ ᐃᓚᐅᓕᖅᑐᑦ ᓯᕗᓪᓕᖅᐹᖑᓗᑎᒃ ᐲᖃᑦᑕᕆᐊᖃᕐᒪᑕ 2016-ᒥ ᐋᖅᑭᒃᓯᒍᑎᐅᔪᒻᒪᑕ ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ ᑰᑕᑖᕆᓂᐊᖅᑕᖏᓐᓂᑦ ᑭᖑᑉᐸᓂᐊᖅᕕᒃ 5-ᒥᑦ 28%−ᒥᑦ, ᑕᒪᓐᓇ ᓴᖅᑭᔮᖅᑎᑦᑎᔪᖅ ᑲᑐᔾᔨᖃᑎᒌᑦ ᐱᓲᖏᑕ ᐃᓚᓐᖓᑎᖅᑕᐅᓂᖏᓐᓂᑦ ᑰᑕᑦ ᐊᖏᓪᓕᒋᐊᖅᑕᐅᑎᓪᓗᒋᑦ ᐊᓂᒍᓕᖅᑎᓪᓗᒋᑦ ᐊᕐᕌᒍᑦ 1990ᑦ ᐊᒻᒪᓗ ᐊᕐᕌᒍᑦ 2000 ᐊᓯᖔᖏᓐᓄᑦ ᐃᖃᓗᒐᓱᑦᑎᓄᑦ ᑐᓂᔭᐅᔪᒻᒪᑕ.

ᑰᑕᖏᑦ ᐃᓚᓐᖓᑎᖅᑕᐅᓂᐅᓴᒻᒥᔪᑦ 2020-ᒥ ᐱᒐᓱᐊᖅᕕᐅᓪᓚᕆᖃᑦᑕᖅᓯᒪᔪᓂ ᑭᖑᑉᐸᓂᐊᖅᕕᓐᓂ 4, 5, ᐊᒻᒪᓗ 6-ᒥ. ᓄᖑᓗᐊᖅᑕᐃᓕᑎᑦᑎᓂᕐᒧᑦ ᐱᓕᕆᒋᐊᕐᓂᐅᔪᖅ ᑖᒃᑯᓄᖓ ᐱᒐᓱᐊᖅᕕᐅᔪᓄᑦ, ᒪᓕᑦᑐᑎᒃ ᐊᕐᕌᒎᓐᓄᑦ ᒪᕐᕉᓐᓄᒃ ᐱᔭᐅᖃᑦᑕᖅᓯᒪᔪᓂᒃ ᑲᑎᑎᑎᑦᑎᓪᓗᑎᒃ ᒪᕐᕉᓐᓄᒃ ᐊᕐᕌᒎᓐᓄᒃ ᐊᒡᒍᑕᐅᓪᓗᑎᒃ ᒥᒃᓴᐅᓯᔭᐅᓯᒪᔪᑦ, ᓂᕆᐅᒋᔭᐅᔪᑦ ᐃᒫᒃ ᐱᔭᐅᔪᓐᓇᖅᑐᓂᒃ ᐃᓱᑖᖅᑎᑦᑎᓛᕆᐊᖏᑕ ᑯᑕᖏᓐᓂᑦ:

	ᑭᖑᖕᐸᓂᐊᖅᕕᒃ
	ᐱᔭᐅᕕᐅᓂᖓ
	2019 ᑲᑎᓪᓗᒋᑦ ᐱᔭᐅᔪᓐᓇᖅᑐᑦ
	2020 ᑲᑎᓪᓗᒋᑦ ᐱᔭᐅᔪᓐᓇᖅᑐᑦ ᒥᒃᓴᐅᓯᔭᑦ
	ᐳᓴᓐᑎᖏᑎᒍᑦ ᐊᓯᕈᖅᑐᑦ

	4
	     20%
	10,845 ᑕᓐ
	     9,620 ᑕᓐ
	· 11.3 

	5
	     20%
	22,100 ᑕᓐ
	    14,450 ᑕᓐ
	· 34.6

	6
	     10%
	 8,960 ᑕᓐ
	     8,625 ᑕᓐ
	·  3.7

	ᑲᑎᓪᓗᒋᑦ
	
	41,905 ᑕᓐ
	    32,695 ᑕᓐ
	· 22.0



ᑕᐃᒫᑎᒋᐊᓗᒃ ᑰᑕᐃᑦ ᐃᓚᓐᖓᑎᖅᑕᐅᑉᐸᑕ ᐊᓐᓱᐊᓗᒃ ᐊᑦᑐᐃᓂᐊᖅᑐᖅ ᓚᐃᓴᖃᖅᑎᐅᔪᓂᒃ ᑰᑕᖃᖅᑎᐅᔪᓂᓪᓗ ᐃᓱᒪᒋᓪᓗᒋᑦ 16.3%−ᒥᑦ ᑰᑕᖏᑦ ᐃᓚᓐᖓᑎᖅᑕᐅᓯᒪᒻᒪᑕ ᑭᖑᑉᐸᓂᐊᖅᕕᒃ 6-ᒥ 2018-ᒥᓂᑦ. ᐊᑦᑐᐃᓂᖓ ᐅᑭᐅᖅᑕᖅᑐᒥ ᑲᑐᔾᔨᖃᑎᒌᒥᑦ ᐊᒃᓱᕐᔪᐊᒻᒪᕆᐊᓘᓂᐊᖅᑐᖅ ᐱᔾᔪᑎᒋᓪᓗᒍ ᑰᑕᑖᑐᐊᕆᕙᑦᑕᖏᑦ ᑭᖑᑉᐸᓂᐊᖅᕕᒃ 6-ᒦᒻᒪᑕ, ᐊᒻᒪᓗ ᑕᐃᓐᓇ ᐃᓚᓐᖓᖅᑕᐅᓛᖅᑑᔮᕐᒪᑦ, ᒥᑭᓂᖅᐹᕆᓗᒍ 43.6%-ᒥᑦ, ᑕᐃᒪᓐᖓᓂᑦ 2018-ᒥᓂᑦ ᐊᒻᒪᓗ ᐊᑕᖏᐸᓗᑦᑐᑎᒃ ᐃᓚᓐᖓᑎᖅᑕᐅᔪᑦ 2020-ᒥᐅᓛᖅᑐᑎᒃ. 

ᑖᒃᓱᒪ ᐃᓚᓐᖓᕆᐊᕆᓂᐅᑉ ᐊᖏᔪᐊᓘᓂᖓ ᐊᐅᓚᕝᔭᐅᒻᒪᑦ ᐱᒐᓱᐊᕈᒪᓕᖅᑎᑎᓪᓗᓂ ᑭᖑᑉᐸᓂᐊᕐᓂᕐᒥᒃ ᑲᓇᓐᓇᖅᐸᓯᖓᓂ ᐱᒐᓱᐊᖅᕕᓴᐅᒻᒪᖔᖅ ᖃᐅᔨᓴᖅᕕᐅᔪᒥ, ᑕᒪᑐᒪ ᐱᒐᓱᐊᕋᒃᓴᖁᑎᖏᑦ ᐊᖏᓂᖅᓴᐅᓕᔪᒻᒪᑕ 103%-ᒥᑦ 95,138 ᑕᓐᓂᒃ, ᑕᒪᓐᓇᓗ ᖁᑦᑎᓂᖅᐹᖑᓯᒪᓪᓗᓂ ᖃᐅᔨᔭᐅᓯᒪᔪᓂᑦ ᑖᕙᓂ. ᑕᒪᓐᓇ ᑕᐃᒫᕌᓗᒃ ᓴᖅᑭᓚᖅᓯᒪᓐᖏᑦᑐᖅ ᐊᒥᓱᕈᕆᐊᕐᓂᖅ ᖁᕕᐊᒋᔮᓘᑲᐃᓐᓇᔪᔪᖅ ᖃᐅᔨᔭᐅᕋᑖᖅᑎᓪᓗᒍ ᑭᓯᐊᓂᓕ ᖃᐅᔨᒃᑲᓂᖅᓯᒪᓕᕐᒥᔪᑦ ᑭᖑᖕᐸᐃᑦ ᕿᑐᕐᖏᐅᖃᑦᑕᖅᑐᑦ ᐊᖏᓂᖅᓴᒻᒪᕆᐅᑲᐃᓐᓇᓂᕐᒪᑕ 2015−ᒥᑦᑎᐊᖅ ᐊᒻᒪᓗ ᐃᒪᖓᓂ ᖃᓄᖅ ᓯᐊᒻᒪᒃᓯᒪᓂᖃᕐᒪᖔᑕ ᑭᖑᑉᐸᐃᑦ ᐊᔾᔨᒌᒐᑎᒃ ᐃᓗᐊᓂ ᖃᐅᔨᓴᖅᕕᐅᔫᑉ.

ᑕᐃᑲᓂ ᐅᑭᐅᖅᑕᖅᑐᒥ ᑭᖑᑉᐸᓐᓄᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᑲᑎᒪᑎᓪᓗᒋᑦ ᒫᑦᓯ 5, 2020-ᒥ ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ ᑐᑭᓯᓯᒪᓚᐅᖅᑐᑦ ᑰᑕᐃᑦ ᐊᖏᓪᓕᒋᐊᖅᑕᐅᓂᖏᑦ ᑲᓇᓐᓇᖅᐸᓯᑦᑐᒥ ᐱᒐᓱᐊᖅᕕᓴᐅᒻᒪᖔᖅ ᖃᐅᔨᓴᖅᕕᐅᔪᒥ ᐊᖏᔪᑲᓪᓚᐅᓂᐊᖅᑐᒋᔭᐅᓪᓗᑎᒃ ᐊᒻᒪᓗ ᒪᒃᕉᓐᓄᑦ ᐊᕐᕌᒎᓐᓄᑦ ᒥᒃᓴᐅᓯᔭᐅᔪᖅ ᐱᒐᓱᐊᕋᒃᓴᖅ ᑲᑎᑕᐅᓗᑎᒃ ᒪᕐᕉᓐᓄᑦ ᐊᕕᑦᑕᐅᓕᕐᓗᑎᒃ ᐊᒻᒪᓗ 15%-ᒥᑦ ᐃᓚᓐᖓᕋᒃᓴᐅᓗᑎᒃ ᓈᒻᒪᓂᐊᖅᑐᒋᔭᐅᔪᒻᒪᑦ. ᑕᒪᓐᓇ ᐱᓗᐊᖅᑕᐃᓕᒪᓂᒃᑯᑦ ᐱᓕᕆᒐᓱᓐᓂᖅ ᐊᖏᖃᑎᒌᒍᑎᐅᓯᒪᔫᔮᖅᑐᖅ ᐃᖃᓗᓕᕆᓂᕐᒥᒃ ᑎᒍᒥᐊᖅᑎᐅᔪᓄᑦ, ᐊᒻᒪᓗ ᐱᑎᑦᑎᒐᔭᖅᑐᓂ ᑲᑎᓪᓗᒋᑦ ᐱᔭᐅᔪᓐᓇᖅᑐᓂᒃ 2020-ᒧᑦ ᑲᓇᓐᓇᖅᐸᓯᖓᓂ ᖃᐅᔨᓴᖅᕕᐅᔪᒥᑦ 10,652 ᑕᓐᓂᒃ, 23.7%−ᒥᒃ ᐃᓚᒋᐊᖅᑕᐅᓗᓂ 2,042 ᑕᓐᓂᒃ.
ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ ᖃᐅᔨᒻᒪᑕ, ᐃᓱᒪᒋᓪᓗᒋᑦ ᐅᖃᓕᒫᕋᒃᓴᐃᑦ ᐅᖃᐅᓯᕆᔭᐅᓂᖏᓪᓗ ᐅᑭᐅᖅᑕᖅᑐᒥ ᑭᖑᑉᐸᓕᕆᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑎᒪᑎᓪᓗᒋᑦ, ᓂᕆᐅᓇᖅᑐᖃᖅᑑᔮᓐᖏᑦᑐᖅ ᑰᑕᓂᒃ ᐊᒃᓱᑲᓪᓚᒃ ᐋᖅᑭᒋᐊᕆᔪᖃᓛᕆᐊᖓ ᐊᓯᖏᓐᓄᑦ ᑭᖑᑉᐸᓐᓄᑦ ᑲᓇᓐᓇᖅᐸᓯᖓᓂ ᖃᐅᔨᓴᖅᕕᐅᔪᒥᑦ ᐊᒻᒪᓗ ᐱᖓᓐᓇᓯᑦᑐᒥ ᖃᐅᔨᓴᖅᕕᐅᔪᒥᑦ.


ᑐᒃᓯᕋᐅᑎ

ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ ᑐᒃᓯᕋᐅᑎᖓ ᐱᖃᑕᐅᔪᒪᓪᓗᑎᒃ ᐱᕈᖅᐸᓪᓕᐊᓂᖓᓄᑦ ᑭᖑᑉᐸᓕᕆᓂᐅᑉ ᑲᓇᓐᓇᖅᐸᓯᖓᓂ ᐱᒐᓱᐊᖅᕕᓴᐅᒻᒪᖔᖅ ᖃᐅᔨᓴᖅᕕᐅᔪᒥ ᐅᑯᓂᖓ ᓴᒃᑯᖃᖅᑯᑦ:

· ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ ᐃᓕᑕᖅᓯᓯᒪᒻᒪᑕ ᐊᒻᒪᓗ ᐃᑲᔪᖅᓰᓯᒪᓪᓗᑎᒃ ᖁᑦᑎᓂᖅᐹᖑᓂᖓᓂᒃ ᓄᓇᑖᑎᐅᓯᒪᔪᑦ ᐊᖏᖃᑎᒌᒍᑏᑦ ᐊᒻᒪᓗ ᐃᑲᔪᖅᓰᕗᑦ ᒪᓕᑦᑎᐊᕆᐊᖃᕐᓂᕐᒥᒃ ᑖᒃᑯᓂᖓ ᐊᖏᖃᑎᒌᒍᑎᓂᒃ ᐱᓗᒍ ᑲᓇᓐᓇᖅᐸᓯᖓᓂ ᐱᒐᓱᐊᖅᕕᓴᐅᒻᒪᖔᖅ ᖃᐅᔨᓴᖅᕕᐅᔪᒥ;

· ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ ᑰᑕᑖᕆᖃᑦᑕᖅᑕᖓ ᑭᖑᑉᐸᓂᐊᖅᕕᒃ 5-ᒥ ᐊᓯᔾᔨᓗᐊᖅᓯᒪᓐᖏᒻᒪᑦ 23-ᓂᑦ ᐊᕐᕌᒍᓂᑦ ᐊᒻᒪᓗ ᐱᔪᓐᓇᖅᑕᖏᑦ ᑲᑎᓕᒫᕐᓗᒋᑦ ᐱᔭᐅᔪᓐᓇᖅᑐᓂᑦ ᐃᓚᓐᖓᑎᖅᑕᐅᓯᒪᔪᖅ 40%-ᒥᑦ ᑕᒪᖑᖓ 28%−ᒧᑦ;

· ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ ᑭᖑᑉᐸᓐᓂᐊᕈᓐᓇᖅᑕᖏᑦ ᑕᒫᓐᖓᑐᐊᖅ ᐱᔭᐅᕙᒻᒪᑕ ᑭᖑᑉᐸᓂᐊᖅᕕᒃ 5-ᒥᑦ ᐊᒻᒪᓗ ᑕᒪᓐᓇ ᐃᓗᓕᖃᖅᑐᓂ ᓄᓇᑦᓯᐊᕗᑦ ᐊᒻᒪᓗ ᓛᐸᑐᐊᑉ ᓂᒋᖓᑕ ᐃᒪᖁᑎᖏᓐᓂᑦ. 43%-ᐸᓗᖏᑦ ᑖᒃᓱᒪ ᑰᑕᐅᑉ ᑐᕌᖓᓯᒪᒻᒪᑕ ᐃᑲᔫᓯᐊᖁᔭᐅᓪᓗᑎᒃ ᓄᓇᕗᑦ ᐊᒻᒪᓗ ᓄᓇᕕᒃᒥᐅᑕᐃᑦ. ᐊᖅᓵᖅᑕᐅᓯᒪᓂᖓ ᐱᔾᔪᑎᒋᓗᒍ ᐅᑎᖅᑎᑦᑎᔾᔪᑎᐅᒋᐊᓖᑦ ᐱᑎᑕᐅᖔᕆᐊᖃᓪᓚᕆᑦᑐᑦ ᐅᑭᐅᖅᑕᖅᑐᒥ ᓴᖅᑭᐸᓪᓕᐊᔪᓂᒃ ᐊᖅᓵᖅᑕᐅᓯᒪᓂᖏᑦ ᐱᔾᔪᑎᐅᓗᑎᒃ;

· ᑖᒃᑯᐊ ᓇᓪᓕᒃᑭᑕᖅᑐᑦ ᐊᖏᔪᑲᓪᓛᓗᓐᓂᒃ ᐃᓚᓐᖓᖅᑎᕆᓪᓗᑎᒃ ᑭᖑᑉᐸᓐᓂᐊᕋᒃᓴᓂᑦ ᑭᖑᑉᐸᓂᐊᖅᕕᒃ 5-ᒥ ᓂᕆᐅᒋᔭᐅᔪᑦ ᐃᓚᕙᓪᓕᐊᔪᓂᒃ ᐃᓚᓐᖓᑎᖅᑕᐅᓂᐊᕆᐊᖏᑕ ᐅᑭᐅᖅᑕᑐᒥ ᑲᑐᔾᔨᖃᑎᒌᑦ ᑰᑕᖏᑦ 3,130 ᑕᓐ (43%) ᑕᐃᒪᓐᖓᓂᑦ 2018. ᑖᓐᓇ ᐊᖏᓂᖅᐹᖑᕗᖅ ᑭᖑᑉᐸᓐᓄᑦ ᑰᑕᓂᒃ ᐃᓚᓐᖓᖅᑎᕆᓂᐅᓯᒪᔪᓂ ᑕᒪᑐᒪᓂ;

· ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ ᓯᕗᓕᖅᑎᐅᓚᐅᖅᑐᑦ ᐱᐅᓯᕚᓪᓕᑎᑦᑎᒐᓱᐊᖅᑐᓄᑦ ᐅᑭᐅᖅᑕᖅᑐᒥᐅᑕᐃᑦ ᐱᔪᓇᓂᖅᓴᐅᖁᓪᓗᒋᑦ ᓴᓂᐊᓃᑦᑐᓂᒃ ᑭᖑᑉᐸᓐᓂᑦ 1996-ᒥ ᐊᒻᒪᓗ ᑕᐃᒪᓐᖓᓂᑦ, ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ ᑰᑕᖓ ᑭᖓᑉᐸᓂᐊᖅᕕᒃ 5-ᒥ ᐊᓪᓗᐃᖃᑦᑕᕋᓂ ᐊᖏᔪᓂᒃ ᑮᓇᐅᔭᓕᐅᕈᑎᐅᓯᒪᒻᒪᑦ ᐃᖅᑲᓇᐃᔭᖅᕕᐅᓯᒪᓪᓗᓂᓗ ᐅᑭᐅᖅᑕᖅᑐᒥᐅᓄᑦ. ᑕᒪᓐᓇ ᓱᓕ ᐃᑲᔪᖅᓯᖅᓴᐅᔭᕆᐊᖃᖅᐳᖅ ᐊᒻᒪᓗ  ᑲᓇᓐᓇᖅᐸᓯᖓᓂ ᐱᒐᓱᐊᖅᕕᓴᐅᒻᒪᖔᖅ ᖃᐅᔨᓴᖅᕕᐅᔪᒧᑦ ᐱᒐᓱᐊᕈᓐᓇᖅᑎᑕᐅᑉᐸᑕ ᐃᑲᔪᕆᒃᑲᔭᖅᑐᖅ ᑲᑐᔾᔨᖃᑎᒌᒥᒃ ᑎᒍᒥᐊᖏᓐᓇᑎᑦᑎᓗᓂ ᐃᓂᒋᓯᒪᔭᖓᓂᑦ ᓴᖅᑮᖃᑦᑕᖅᑐᓂ ᐃᑲᔫᓯᐊᕐᓂᒃ ᓴᓂᐊᓃᓐᖔᖅᑐᓂᒃ ᐅᑭᐅᖅᑕᖅᑑᑉ ᑲᓇᓐᓇᖓᓃᓐᖓᓂ ᐊᒻᒪᓗ ᓛᐸᑐᐊᑉ ᓱᓂᐊᓂᑦ.

ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ ᑐᒃᓯᕋᖅᑐᑦ ᑰᑕᐃᑦ ᐊᖏᓪᓕᒋᐊᖅᑕᐅᑲᓪᓚᑉᐸᑕ ᑲᓇᓐᓇᖅᐸᓯᖓᓂ ᐱᒐᓱᐊᖅᕕᓴᐅᒻᒪᖔᖅ ᖃᐅᔨᓴᖅᕕᐅᔪᒥ 2,042 ᑕᓐᓂᒃ, ᑖᒃᑯᐊ ᓯᕗᓪᓕᖅᐹᖑᓗᑎᒃ ᐃᓕᐅᖅᑲᖅᑕᐅᔭᕆᐊᓖᑦ ᒪᓕᑦᑎᐊᕐᓗᑎᒃ ᒪᓕᒐᖅᑎᒍᑦ ᒪᓕᑦᑕᐅᔭᕆᐊᓕᓐᓂᒃ ᓄᓇᑖᕈᑎᐅᓯᒪᔪᓂᒃ ᓇᓕᐊᓐᓂᑐᐃᓐᓇᖅ. ᐊᐃᑉᐹᓂ, ᐊᒥᐊᒃᑯᖏᑦ ᑰᑕᑦ ᑲᓇᓐᓇᖅᐸᓯᖓᓂ ᐱᒐᓱᐊᖅᕕᓴᐅᒻᒪᖔᖅ ᖃᐅᔨᓴᖅᕕᐅᔪᒥ ᑐᓂᐅᖅᑲᖅᑕᐅᔭᕆᐊᖃᕐᓗᑎᒃ ᐊᔾᔨᒌᑦᑐᒡᒍᑎᓂᑦ ᐃᑭᕐᒥ ᐱᒐᓱᐊᖅᑎᓄᑦ ᐊᒻᒪᓗ ᐅᑭᐅᖅᑕᖅᑐᒥ ᑲᑐᔾᔨᖃᑎᒌᒧᑦ. ᐱᒻᒪᕆᐅᕗᖅ ᐅᖃᕆᐊᒃᓴᖅ, ᐊᑖᒍᑦ ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ ᑐᒃᓯᕋᐅᑎᖓᑕ, 42.8%-ᖓ ᖃᓄᑐᐃᓐᓇᖅ ᑐᓂᔭᐅᑉᐸᑦ ᐅᑭᐅᖅᑕᖅᑐᒥ ᑲᑐᔾᔨᖃᑎᒌ ᑐᕌᖓᒋᐊᖃᕐᓗᑎᒃ ᐃᑲᔫᓯᐊᒃᓴᒫᖑᓂᐊᕐᓗᑎᒃ ᓄᓇᕗᒥᐅᓄᑦ ᓄᓇᕕᒻᒥᐅᓄᓪᓗ ᐃᓚᖏᔭᐅᔪᓄᑦ ᑲᑐᔾᔨᖃᑎᒌᒧᑦ. ᐊᒻᒪᓗ ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑉ ᓄᓇᕗᒥ ᓄᓇᕕᒻᒥᓗ ᐃᓚᒋᔭᐅᔪᖁᑎᖏᑦ ᐱᖃᑦᑕᕐᒥᓗᑎᒃ 3/17th−ᒋᔭᖏᓐᓂᑦ ᑰᑕᑖᖏᑕ ᐃᑭᕐᒧᑦ. ᐊᒻᒪᓗ ᐅᖃᐅᓯᐅᔭᕆᐊᖃᕐᒥᔪᖅ ᐃᑭᕐᒥ ᐱᒐᓱᐊᕋᒃᓴᐃᑦ ᑎᑭᐅᑎᓕᕐᒥᒻᒪᑕ ᐊᖏᓂᖅᐹᖑᔪᒥᒃ ᑰᑕᑖᖅᑎᑦᑎᓂᐅᔪᒥᒃ ᑲᓇᓐᓇᖅᐸᓯᖓᓂ ᐱᒐᓱᐊᖅᕕᓴᐅᒻᒪᖔᖅ ᖃᐅᔨᓴᖅᕕᐅᔪᒥ. 

ᐃᑲᔪᖅᓰᓪᓗᑎᒃ ᐱᖃᑕᐅᒍᓐᓇᕈᒪᔪᓂᒃ ᑲᓇᓐᓇᖅᐸᓯᖓᓂ ᐱᒐᓱᐊᖅᕕᓴᐅᒻᒪᖔᖅ ᖃᐅᔨᓴᖅᕕᐅᔪᒥ ᑰᑕᖏᓐᓂᑦ, ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ ᖃᐅᔨᒪᔪ ᑕᐃᒪᐃᑐᐃᓐᓇᕆᐊᖃᕐᒪᑦ ᑕᐃᒃᑯᐊ ᐅᖃᐅᔾᔨᒋᐊᕈᑏᑦ ᐱᔭᐅᔪᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᑦ ᐊᒻᒪᓗ ᓄᓇᕕᒻᒥ ᐃᒪᕐᒥᐅᑕᓂᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᒥᓂᔅᑕᐅᔪᒧᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᓴᖅᑭᖅᓯᓂᐅᑐᐃᓐᓇᕆᐊᖃᕐᒪᑕ ᐊᔾᔨᖏᓐᖏᑕᖓᓂᒃ ᑲᑎᓕᒫᕐᓗᒋᑦ ᐱᔭᐅᔪᓐᓇᖅᑎᑕᐅᒍᒪᔪᓂᒃ ᐊᒻᒪᓗ, ᐊᓯᐊᒍᖔᖅ, ᑖᓐᓇ ᒥᓂᔅᑕᐅᔪᖅ ᓂᕈᐊᑐᐃᓐᓇᕆᐊᖃᕐᒪᑦ ᐱᔭᐅᔪᓐᓇᖅᑐᓕᒫᑦ ᓈᓴᐅᑎᖏᓐᓂᑦ ᐊᔾᔨᒋᓐᖏᑕᖏᓐᓂᑦ. ᑕᐃᒪᐃᒃᑲᓗᐊᖅᑎᓪᓗᒍᓕ, ᓇᓗᓇᖅᑑᔮᕈᓐᓃᕐᒪᑦ ᐊᖏᔪᑲᓪᓚᒻᒥᒃ ᐊᖏᓪᓕᒋᐊᖅᑕᐅᓂᐊᖅᑑᔮᕐᒪᑕ ᐱᒐᓱᐊᕋᒃᓴᐅᔪᑦ ᑲᓇᓐᓇᖅᐸᓯᖓᓂ ᐱᒐᓱᐊᖅᕕᓴᐅᒻᒪᖔᖅ ᖃᐅᔨᓴᖅᕕᐅᔪᒥ. ᐅᑭᐅᑕᖅᑐᒥ ᑲᑐᔾᔨᖃᑎᒌᑦ ᑐᒃᓯᕋᖅᐳᑦ ᑕᐃᓐᓇ ᑭᖑᓪᓕᖅᐹᖓᓂ ᐱᔭᐅᔪᓐᓇᖅᑐᓕᒫᑦ ᓈᓴᐅᑎᖓ ᐊᖅᑭᑕᐅᑎᓪᓗᒍ ᐊᔾᔨᖃᓐᖏᑉᐸᑦ ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ ᓂᕆᐅᒋᔭᖓᓂᑦ 2042 ᑕᓐᓂᒃ ᐊᖏᓪᓕᒋᐊᕐᓂᐊᖅᑐᓂᒃ, ᑕᐃᒫᒃᓴᐃᓐᓇᖅ ᐱᓕᕆᐊᖑᒋᐊᖃᖅᐳᑦ ᐃᑭᕐᒥ ᐱᓕᕆᔨᐅᔪᑦ ᐊᒻᒪᓗ ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ ᐊᔾᔨᒌᒥᒃ ᐱᑎᑕᐅᓗᑎᒃ ᑰᑕᓄᑦ ᐃᓚᒋᐊᕈᑎᓂᒃ ᒪᓕᑦᑎᐊᖏᓐᓇᓂᐊᕐᓗᑎᓪᓗ ᑕᒪᒃᑮᓐᓂᑦ ᓄᓇᑖᕈᑎᐅᓯᒪᔪᓂᒃ ᐊᖏᖃᑎᒌᖑᑎᓂᒃ.

